
Maturinn á Landspítala fær góða einkunn hjá sjúklingum  

 
Niðurstöður könnunar á ánægju sjúklinga með matarmál LSH eru á heildina litið góðar.  Sjúklingum spítalans 
finnst maturinn góður, hollur og að samsetning hans hæfi þeirra veikindum. 
 
Helstu óskir um breytingar eru þær að sjúklingar vilja fá að hafa meira um það að segja hvað þeir fá að borða, 
auk þess sem fiskrétti, unnar matvörur og grænmetisrétti þarf að bæta. Umbótarvinna er hafin og mun standa 
yfir næstu mánuði  í samstarfi við deildir spítalans, sérstaklega hvað varðar val sjúklinga.  
 
Í vor var framkvæmd könnun á ánægju sjúklinga með máltíðaþjónustu Landspítala.  Þar voru sjúklingar  
á legudeildum spurðir hvað þeim fannst um mat spítalans og þjónustu tengda honum. 
Heildarniðurstöður könnunarinnar leiddu í ljós að yfir 70% af sjúklingum LSH fannst maturinn mjög 
góður eða frekar góður.  Niðurstöður sýna að helstu styrkleikarnir felast í gæðum matarins, hitastigi, 
skammtastærð og að tímasetning máltíða er viðeigandi og matarþjónusta á deildum er góð. 
Sjúklingar telja matinn jafnframt hollan, að hann henti veikindum þeirra frekar vel, að útlit máltíða 
sé gott og að lyktin sé góð. Þá fær morgunmaturinn bestu einkunn á meðal sjúklinga en 
miðdegisbitinn, kjöt- og pottréttir fylgja þar fast eftir.  
Í niðurstöðunni felast einnig tækifæri til umbóta, þar sem unnið verður að endurskoðun á matseðli,  
framleiðsluferli, vinnulagi með það að markmiði að auka fjölbreytileika og gæði unna matvara, fisk– 
og grænmetisrétta.  Eldhúsið hefur síðustu ár aukið hlutfall heimaunnina máltíða og mun í ljós 
þessara niðurstaðna gera enn meira af því að elda mat frá grunni. 
 
Helstu óskir um breytingar snú að því að sjúklingum bjóðist meira val.  Eldhúsið mun vinna að því 
að allir sjúklingar á LSH fái að velja þann mat sem þeir fá en til þess þarf að finna leið til að auðvelda 
starfsfólki legudeilda að panta máltíðir, markmiðið er að bæta þjónustu  spítalans enn frekar. 
 
 
Hvað finnst sjúklingum um matinn á LSH - Lykilniðurstöður 

Einkunnir eru gefnar á bilinu 1-5 þar sem 1 þýðir mjög slæmt og 5 mjög gott. Undanskilið þessari 
reglu eru spurningar 14-16 þar sem best er að fá einkunnina 3.  
Myndin sýnir lykilniðurstöður, þar sem einkunn er hærri en 3,7 er súlan lituð græn og þar er 
niðurstaðan góð eða mjög góð.  Það sem litað er rautt er hins vegar það sem þarf að bæta.  
 
Deildir spítalans fá sértækar niðurstöður um svör sinna sjúklinga og er byrjað að kynna 
niðurstöðurnar fyrir þeim. Samfara því verða sett af stað umbótarverkefni í samstarfi við deildir þar 
sem þess er óskað.  

